Resumo do proxecto

O proxecto "Desenvolvemento de aplicativo para a discusion colaborativa de terminoloxia
utilizando tecnoloxias Web 2.0 e a infraestrutura de desenvolvemento web Django" iniciouse para
achegar unha solucién operativa para a falta de ferramentas axeitadas para a xestién de terminoloxia
no eido da localizacién de software e documentacion libres en particular, pero de xeito que permita
a sua utilizacion para calquera outro ambito.

A creacion e actualizacion de ficheiros con terminoloxia en dito eido adoéitase realizar mediante o
correo electrénico ou wikis que posten diversas eivas, como a dificultade de busca e consulta de
termos (no caso do correo-e), a imposibilidade de relacionar directamente unha discusién coa
terminoloxia derivada dela, ou a inexistencia da exportacion a un formato que permita o emprego
directo dos resultados xerados en outras ferramentas. Este proxecto non so lle da unha solucion a
estas eivas senon que posue moitas outras caracteristicas interesantes e utiles.

Unha das caracteristicas centrais do proxecto é a concentracién de toda a informacién relativa a un
concepto nunha tnica paxina, o que inclie datos detallados de cada termo, definiciéns, ligazons a
recursos relevantes (imaxes ou entradas na Wikipedia) e demais elementos asociados ao concepto
en diferentes idiomas, como as discusions de cada idioma. O feito de concentrar todos estes datos
facilita a elaboracion terminoloxias multilingiies e tamén permite a colaboracion entre os diferentes
idiomas, xa sexa mediante a comparacion das escollas propostas ou dos argumentos empregados, ou
participando directamente na discusion de outros idiomas. Ao consultar un concepto é posible ver
sO os datos pertencentes a un unico idioma evitando porén a sobrecarga de informacién. Os
conceptos agrupanse en glosarios para conseguir unha mellor organizacion dos datos
terminoloxicos.

Outra caracteristica a destacar é a capacidade de busca, que permite empregar diferentes tipos de
filtros e realizar buscas parciais mostrando os resultados cunha disposicién semellante & de Google.

Unha caracteristica moi importante é a exportacion ao formato estandar da ISO para o intercambio
de terminoloxia TBX (TermBase eXchange). A exportacién podese configurar de diversos xeitos:
glosarios a exportar, idiomas incluidos ou cantidade de informacion a exportar. Ademais podese
realizar unha exportacion automatica da terminoloxia mediante a tecnoloxia REST que se integra co
sistema de recuperacion de ficheiros de terminoloxia Autoterm da ferramenta de localizacion Virtaal
e que é susceptible de empregarse con outras ferramentas. Tamén se poden importar ficheiros TBX
permitindo a reutilizacion de recursos terminol6xicos preexistentes.

O proxecto posue ademais outras caracteristicas como o envio de suxestions de novos conceptos; a
xestion de informacion "auxiliar" como os idiomas, categorias gramaticais dos idiomas, numeros e
xéneros gramaticais asociados a cada categoria gramatical e idioma, etc; ou a posibilidade de seguir
a actividade mediante notificacions por correo-e, fontes RSS ou consultando a paxina principal.
Ademais o proxecto é software libre con todas as vantaxes que implica.

Porén a conxuncion de todas estas caracteristicas fai que o proxecto sexa capaz de crear e sustentar
comunidades que colaboren nun esforzo comtin e compartido para xerar terminoloxias de calidade e
en gran cantidade.

